
GOUVÈNÈ CUOMO ANONSE SÈVIS FEDERAL MAXIMUS PRAL AGRANDI NAN 

KONTE MONROE 
 

Yon envestisman pral kreye 300 nouvo djòb ak prèske $120 milyon dola nan salè pewòl pou 
ekonomi lokal la 

 
Jodi a, Gouvènè Andrew M. Cuomo te anonse Sèvis Federal Maximus pral envesti $1,7 milyon 
dola pou ogmante operasyon biwo santral Medicare Appeals li nan Pittsford, New York, pou 
konsève 159 djòb ki nan risk pou pèdi, epitou pou kreye 308 nouvo djòb nan pwochen senk (5) 
ane yo.  Maximus se founisè prensipal espesyalize nan administrasyon pwogram sante ak sèvis 
sosyal gouvènman, tankou Medicaid, CHIP, Medicare, sèvis travay, edikasyon, ak òf 
konsiltasyon ki asosye.  Yo prevwa envestisman pou agrandi operasyon li yo pral pèmèt 
kreyasyon ak konsèvasyon prèske $120 milyon dola nan salè pewòl pou sipòte kwasans nan 
ekonomi lokal la.   
 
Gouvènè Cuomo di konsa, “Agrandisman Maximus vle di plis djòb pou Konte Monroe ak yon 
lòt gwo envestisman yon konpayi entènasyonal prensipal ki chwazi pou rete ak grandi nan New 
York. Pou konplete nan mache global la, nou dwe kontinye atire biznis ki gen renome mondyal 
tankou Maximus ki kapab kreye anpil djòb akoutèm ak posiblite envestisman dirab pou sante 
ekonomi nou an alontèm.” 
 
Maximus pral agrandi pou vin yon pi gwo sèvis pou adapte avèk baz travay li ki la deja, epitou 
pou adapte avèk kwasans ki prevwa pou li.  Konpayi an pral envesti $1.694.600 dola nan mèb, 
enstalasyon ak ekipman sou yon peryòd dezan.  Pou sipòte pwojè agrandisman sa a, Empire 
State Development pral bay jiska $2 milyon dola nan kredi taks Pwogram Excelsior Jobs sou 
pwochen senk (5) ane yo pou agrandisman an.  Konte Monroe ap bay tou $202.264 dola nan rabè 
sou taks. 
 
Gouvènè Adjwen Robert J. Duffy di konsa, “Maximus ap yon konpayi k ap grandi pou kreye 
anpil santèn nouvo djòb lè li pran avantaj nan gwo demann pou sèvis li yo. Pwojè sa a montre 
kijan kalite dirijan efikas Gouvènè Cuomo ap amelyore mwayen New York pou atire gwo 
konpayi pou envesti ak kreye anpil djòb nan New York.” 
 
Bruce Caswell, Prezidan ak Manadjè Jeneral Sèvis Sante MAXIMUS, di konsa, “Nou pran anpil 
plezi pou bay patisipasyon nou nan kominote a pandan n ap grandi prezans nou nan Konte 
Monroe, pou bay 300 djòb nan zòn nan. Nouvo adrès nou nan Pittsford enpòtan nan kreyasyon 
yon sant rejyonal pou bay sèvis efikas sou non kliyan gouvènman nou an. Antan yon natifnatal 
pati nò New York, mwen kontan pou patisipe nan sipòte kominote lokal la ak nan kontribiye nan 
kwasans ekonomik li alontèm.” 

Egzekitif Konte Monroe, Maggie Brooks, di konsa, “Konte Monroe fyè pou fè patenarya avèk 
MAXIMUS pandan y ap gen yon enpak pozitif sou ekonomi lokal nou avèk kreyasyon plis pase 
300 djòb ak envestisman nan enfrastrikti ki la deja. Antan yon premye endistri global nan ofri 
sèvis resous imèn enpòtan pou tout nivo gouvènman an, MAXIMUS mete Konte Monroe sou  
kat jewografik la ak prezante rejyon nou kòm yon zòn ideyal pou kwasans djòb ak devlopman 
biznis.” 
 
Senatè Jim Alesi di konsa, “Konpayi ki sòti toupatou nan lemonn rekonèt zòn Greater Rochester 
kòm yon bon kote pou fè biznis.  Apre yo fè yon rechèch ekstansif nan plizyè eta pou yon nouvo 
kote pou biwo, Sèvis Federal Maximus te chwazi Pittsford, espesyalman yon vrè deklarasyon 
pou kokennchenn enstitisyon akademik, baz manifakti ak espètiz teknik rejyon noun an.  Mwen 
di Maximus ak dirijan li yo mèsi poutèt yo chwazi Pittsford kòm nouvo kay li, epitou mwen pa 
ka tann pou fè patenarya avèk yo pidevan pandan n ap kontinye kreye anpil djòb ak lanse 
ekonomi lokal nou an, ki se objektif Gouvènè Cuomo ak Lejislati a nan yon efò pou fè New 
York atire biznis yon fwa ankò.” 
 
Manm Asanble Joseph Morelle di konsa, “Se kalite istwa siksè nou vle kapab di nan Konte 
Monroe ak nan Eta New York: Sektè prive ak sektè piblik fè yon patenarya pou travay ansanm 
pou konsève plis pase 150 djòb, epitou pou kreye 350 nouvo djòb. Se yon antrepriz global ki gen 
anpil chwa, epi yo chwazi pou konsève ak agrandi operasyon yo isit la. Poutèt sa, epitou poutèt 
travay MAXIMUS ap fè pou ede fè sèvis gouvènman an pi efikas ak pa chè, nou gen rekonesans. 
Epitou mwen bat bravo pou Empire State Development pou travay di li ak angajman li pou fè 
anons jodi a posib.” 
 
Maximus se yon administratè sèvis sante ak sèvis sosyal pou gouvènman yo nan Etazini, Wayòm 
Ini, Kanada, ak Ostrali. Konpayi a fri solisyon administratif pou amelyore rantabilite, efikasite ak 
kalite pwogram avantaj gouvènman an finanse, tankou Medicaid, Medicare, Children's Health 
Insurance Program (CHIP), Health Insurance BC (British Columbia), ak pwogram asistans 
sosyal pou travay ak pwogram aplikasyon sipò timoun toupatou sou latè.  Baz kliyan prensipal li 
gen ladan gouvènman federal, gouvènman pwovens, gouvènman eta, gouvènman konte ak 
gouvènman minisipal, epitou li anplwaye plis pase 7.000 moun nan plis pase 220 biwo nan 
lemonn. 

